
Uunga siunnersuut: Piginnaanngorsaaqqinnissamut ikiorsiisarneq pillugu Inatsisartut peq-

qussutaata allanngortinneqarneranik Inatsisartut inatsisaat nr. xx, xxx 2017-imeersoq. 

(Qulaajaaniarluni ingerlassaq, eqaannerusumik suliffeqarneq, aamma aningaasarsianut ta-

piissutit) 
(Inuussutissarsiornermut, Suliffeqarnermut, Niuernermut, Nukissiuuteqarnermut Nunanullu allanut 

Naalakkersuisoq) 
 

Siumut sinnerlugu nuannaarutigaarput Naalakkersuisooqatigiit 2014-imeersut inuit sulisinnaassuse-

qartut inuiaqatigiinnut akuunerulernissaat siunertaralugu ilaatigut Siusinaartumik sulisinnaajunnaar-

nersiutit nutarterneqarnerat malitseqartillugu, maanna Piginnaanngorsaaqqinnissamut inatsit tu-

lluussarneqarnissaannik Naalakkersuisut siunnersuutaannut. 

 

Qulakkeerniartariaqarparpummi inuit sulisinnaassusillit piginnaasaat aallaavigalugit suliffeqarfinnut 

pulatinniarnissaat, inuiaqatigiinni sumiginnarneqarsimasut imminiiginnarneqarsi-masullu akuutin-

neqaleqqinnissaat anguniarlugu. 

 

Suliffissarsiuisarfinni/Majoriami sulisut ersarissumik suleriaasissaannik aqqutissiuinninnissaq Siu-

mumiit kissaatigaarput, sineriak tamakkerlugu sulisut assigiiaamik siunertaqarlutik anguniaqarlutik 

suleriaaseqarniassammata, innuttaasullu peqatigalugit qulakkeerneqarniassamat; 

 Innuttaasut tamakkiisumik ilaannakoortumilluunniit imminut pilersorsinnaanissaat siunerta-

ralugu, saaffiginnittut peqatigilluinnarlugit  piginnaanngorsaanerup qulaajaanerullu inger-

lanneqarnissaa 

 Piginnaanngorsaaqqinnissamut periuutsit sulinermi assigiiaarnissai kiisalu inuttut isiginnit-

taaseq una aallaavigalugu; inuk kinaluunniit piginnaassuseqarpoq – apeqqutaaginnarpoq 

qulaajaanermi ersersinneqarsinnaanersoq – tamannalu angussagaanni sulisunik oqaloqatigin-

nilluarsinnaasunik sulisoqarnissaq.  

Taanna qulakkeerniarlugu Naalakkersuisut qanoq pilersaaruteqarpammitaava? 

Siumumi nuannaarutigaarput  uani inatsisissami allannguinikkut qulakkeerneqassammat ilaatigut 

ilaannakoortumik sulisinnaalersimasut immaqa gigteqalersimaneq peqqutigalugu, tapiissuteqarnik-

kut tamakkiisumik aningaasarsiaqaannarsinnaanisaat qulakkeerneqassammat naak ukiut tamaasa 

qinnutigineqanngikkaluarluni. 

 

Naggataatigut paatsoortoqannginnissaa qulakkeerniarlugu Inatsimmi §4 stk. 3 – qanorpiaq paasi-

neqartariaqarnersoq nassuiaatigineqarnissaa kissaatiginarpoq. 

 

Taamatut oqaaseqarluta Inatsisissatut siunnersuutigineqartut aappassaaneerneqannginnerani Siumut 

sinnerlugu kissaatigaarput Inatsisartut ataatsimiititaliaani nalilersorneqarnissaa. 

 

Martha Lund Olsen 

Siumut 

 


